
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

তৃতীয় পরিচ্ছেদ
৬৯


ভাবিতেছেন—ইহা আমার পক্ষে সৌভাগ্যের বিষয়। আপনার কথা শুনিয়া আমার বড় আনন্দ হইল। আপনি আমাকে যে আদেশ করিবেন, প্রাণপণে তাহা পান করিব।”

 মিঃ ব্লেক বলিলেন, “আমি তাহা জানি; জানি ঘলিয়াই তোমাকে সেখানে পাঠাইতেছি। তুমি জাহাজে উঠিয়া বিশেষ সাবধানে থাকিবে, মুহূর্তের জন্যও অসতর্ক হইবে না; কেহ তোমার উপর নজর রাখিয়াছে কি না লক্ষ্য করিবে। আজ যে লোকটা আমার অনুসরণ করিয়াছিল, আমার বিশ্বাস, সে সিনর মেন্ডোজার উপর দৃষ্টি রাখিয়াছে। বোধ হয় তাহার সন্দেহ হইয়াছে, সিনর মেন্ডোজা এই ব্যাপারের তদন্তভার আমাকে দিবার জন্যই এখানে আসিয়া। ছিলেন। সে নিশ্চয়ই প্রেসিডেণ্ট পিয়ারসনের শত্রুপক্ষের লোক। ব্যাপার দেখিয়া মনে হইতেছে ইংলণ্ডেও তাহাদের দল আছে; তাহারা সিনর মেডোজার গতিবিধি লক্ষ্য করিতেছে, তিনি কি করিতেছেন না করিতেছেন তাহার সন্ধান লুইতেছে। আমরা যাহাই করি, তাহারা যে কোনও উপায়ে তাহার সন্ধান লইরেও সেই জন্যই আমাদিগকে যথাসাধ্য সাবধান হইয়া চলিতে হইবে।”

 স্মিথ বলিল, “আপনার উপদেশ আমার স্মরণ থাকিবে, আপনি আমাকে কবে সাল্ভেরিটায় যাইতে বলেন?”

 মিঃ ব্লেক বলিলেন, “কালই; কাল প্রভাতে তোমাকে এখান। হতে রওনা হইতে হইবে। আমি তোমার জন্য জাহাজের টিকিট কিনিয়া আনিয়াছি। তোমাকে যে জাহাজে যাইতে হইবে, তাহার “ন “ওরিনকো"। ‘অরিনকো’ কাল বেলা দশটার সময় বন্দর ত্যাগ করিবে। আমার মনে হইতেছে কাল সকালে না গিয়া যদি আজ রাত্রেই তুমি জাহাজে উঠ, তাহা হইলে বাহিরের কোনও লোক

